
Inatsisartuni ilaasortaq Aqqaluag B. Egede, Inuit Atagatigiit

Mittarfissualiornerit pillugit § 37 naapertorlugu apeqquteqaammut 2021-027-mut
akissut

Asasara Aqgaluaq B. Egede

Inatsisartut suleriaasianni § 37 naapertorlugu mittarfissualiornerit pillugit
Naalakkersuisunut apeqquteqaategarputit. Apeqqutitit uannit akinegartussatut
innersuunneqarput. Apeqqutitit matuma kinguliani ataasiakkaarlugit allannegarput,
akissummillu malitsegarlutik.

Apeqqut 1: Mittarfissualiornerit inatsisartut aningaasatigut sinaakkusiussaat
gaangerlugu akeqassappat?

a. Akissut aappiuppat, sooq taamaattogassua?

b. Akissut naamiuppat, sooq taamaattogassua?

Akissut:

2021-imi januaarip arfineq aappaani Aningaasaqarnermut Akileraartarnermullu
Ataatsimiititaliaata akissut tulliuttoq, Kalaallit Airports pillugit isumasioqatigiinnermi
ilisimatitsissutaasoq illillu apeqqutinnik akissuteqartoq, tiguaa:

"Inatsisartut ingerlatseqatigiiffimmi aktianut
aningaasaleegataassutissanut killiliussanik, 2,1 mia. koruuninik
nalegartunik aalajangersaasimammata ilumoorpog. Killiliunneqartut
taakku gaangerneganngillat aammalu gaangerneqgarnissaat
ilimagineqanngilag. Taamaattumik suliassanut aningaasaliissutissat
sinerisa taarsigassarsinikkut pissarsiariniarnissaannut Inatsiartut
pisussaaffeqanngillat. Taakku soorunami ingerlatseqatigiiffimmi
taarsigassarsinikkut pissarsiarinegassapput.”

Neriuppunga qulaani allaggasuni apeqquteqaatitit akineqgartut.

Inussiarnersumik inuulluaqqusiflunga

